
1. УПАТСТВО ЗА ИЗРАБОТКА НА СЕМИНАРСКА РАБОТА И ЕСЕЈ 
· Есеите и семинарските работи, се избираат од листи што однапред се подготвени од предметен професор и прифатени од Наставно-научниот совет (ННС) на соодветниот Факултет а во врска со наставните и студиски обврски; во договор со професорот, кандидатот може да предложи темата од листата да се модификува, некоја тема од листата, да се специфира или-прошири. 

· - Семинарските трудови се пократки научни или стручни односно професионални трудови

· Обемот на семинарската работа/есејот е најмногу до 15 страници. 

· На јазикот на семинарската работа/есејот и формата на семинарската работа/есејот се применуваат правилата од точка 4 од ова упатство 

· Работата/есејот треба да биде оригинален и  изработен во согласност со прописите против плагијаризам, неовластено цитирање и користење на туѓи извори што повлекува одбивање на работата и имплементација нан пропишани санкции.

· Темата произлегува од предметната програма на предметите но изворите и литературата се поспецифични а се користат и истражувачки, статистички или извори од друг вид. 

· Темите на трудовите и пристапот можат да бидат теориски или емпириски (истражувачки) или-  комбинирано теориско- истражувачки. 

· Семинарскиот труд се организира во:  воведен дел (со предеметот, целта, хипотезата), аналитички дел и заклучок со извори. Семинарската работа содржи:  

а) Прецизно формулирани предмет и цел;  

б) Јасно определена теза или хипотеза, кои се докажуваат или верификуваат со анализата;  

в) централен дел- анализа на содржина на теориски трудови или емпириски-истражувачки извори;   

г) Кратки и прецизни заклучоци од анализата а во врска со предметот и целите;  

д) Библиографија на користена литература, евентуално и Анекс со користена статистика, евиденција и сл. 

· Содржински, семинарскиот труд на почетокот има определен предмет кој произлегува од темата; потоа се назначува целта на трудот (напр. да се објасни некоја појава, да се докаже некој сооднос или релација, да се дојде до некое сознание, да се даде прилог кон научното  или стручно проучување на темата и сл.); упатно е потем да се оформи некоја едноставна хипотеза која ке се докажува;

· Централниот дел на семинарскиот труд е анализата на изворите, односно на прибраниот материал за анализа. Низ таа анализа се докажува хипотезата или се остварува целта на трудот; Резултатите од анализата се поместуваат во заклучокот; корисно е во заклучокот, без оглед на темата- да се даде некој осврт на состојбите во Македонија, или доколку темата е од Македонија- да се направи некоја споредба со меѓународната заедница; конечно, на крајот се наведува листа на изворите односно литературата, како користената така и пошироката. 
· Семинарската работа не се брани туку се прифаќа или не од наставникот. 

2. УПАТСТВО ЗА ИЗРАБОТКА НА ДИПЛОМСКА РАБОТА
2.1. ПОИМ, ОБРАСЦИ И ПРАВИЛА ЗА ПОСТАПУВАЊЕ 
· Во  согласност  со  одредбите на  Законот  за високото  образование (Службен весник на РМ, број 35/08), како и член 29 до член 38 на Правилникот Правилник за условите, критериумите и правилата за запишување и студирање на прв и втор циклус универзитетски студии (пречистен текст) секој студент на додипломски студии има должност да пријави дипломска работа од поодделното подрачје на студирање
· Дипломската работа претставува самостоен стручен труд во кој студентот, под водство на ментор, обработува определена тема. Со изработката на дипломската работа студентот ја докажува способноста за:

· самостојно решавање на комплексни проблеми;

· примена на теоретски и практични знаења стекнати во текот на студирањето;

· користење на научни методи при обработка на одредена проблематика;

· самостојно користење на релевантна домашна и странска литература.

· Наставно-научните совети на факултетите, на почетокот на академската година на првиот наставно научен совет, ги определуваат научните области од кои може да се изработува дипломска работа и темите по поле/област. Основната област/поле на која се темели студиската програма е подобна за избор на тема и без посебна одлука.
· Студентите, на посебен образец од прилог 1 од ова Упатство, доставуваат до ННС на факултетот пријава за изработка на дипломска работа, по претходна консултација со ментор од соодветната област. Менторот е од редот на наставниците на Универзитетот. Пријавата содржи наслов на темата и предлог за ментор. Кон пријавата се доставува и Работниот план. Работниот план  ги содржи етапите  според кои ќе се разработува избраната тема, тој е концепт на дипломската работа во која се наведува секој чекор. Само со вака направен план може да се започне со работа. Во  работниот  план  се  пишуваат:  насловот,  содржината  и  воведот,  според сознанијата  што  се  поседуваат  и  во  консултација  со  менторот.  Во  текот  на  процесот деловите од работниот план се дооформуваат и  дополнуваат, бидејќи доаѓањето  до  информација  по  дефиниција  е  намалување  на  неизвесноста, премин на непознатото во познато. Насловот  е  оформен  уште  при  сочинувањето  на  работниот  план,  но,  тука  може, доколку е потребно, да се изврши негово допрецизирање. Тој треба да се одликува со јасност, впечатливост, да не се поклопува со веќе изработена теза,  да ја опфаќа суштината на истражувачкиот проблем
· Предуслов за изработка на дипломската работа е да се положени сите испити заклучно со претходната студиска година. Ова најрано може да се реализира на почетокот на VI семестар и најдоцна во рок од 60 дена од денот на положувањето на последниот испит. Рокот може да биде продолжен доколку постојат оправдани причини и студентот поднесе образложено барање за негово продолжување. Исполнувањето на овие услови го контролира студентска служба и, во позитивен случај, ја проследува пријавата до правна служба за да се постави на разгледување на ННС.

· ННС донесува одлука за прифаќање на темата, определува ментор и двочлена комисија за оценка на дипломската работа, во чиј состав е менторот. Комисиите по области може да бидат определени на почетокот на академската година, но и да се формираат посебно, по однос на конкретна пријава, на седницата на ННС кога истата се разгледува.

· По завршувањето на сите предвидени испити и други обврски согласно студиската програма, на барање на студентот, студентска служба доставува потврда до комисијата дека условите за оценка се исполнети. Заедно со барањето, студентот е должен да достави потврда (уплатница) за извршено плаќање за надоместокот за оценка на дипломската работа. студентот доставува и три примероци од изработениот труд. Исклучок од правилото за доставување на три примероци може да бидат дипломски работи од уметничките области, кои се реализираат со изработка на уметничко / апликативно дело.

· Кандидатот ја поднесува дипломската работа преку архива и електронски до менторот на трудот. При поднесување на дипломската работа потпишува изјава дека  таа  претставува  сопствено  оригинално  дело,  самостојно  изработено  и  дека  не  претставува плагијат. Во прилогот на  дипломската работа  треба да биде приложена и изјавата на кандидатот за неплагијат. (прилог бр 6). Трудот  подлежи на уште една проверка  за плагијаторство на  web-страната на Министерството за образование и наука на Владата на Р Македонија, што е обврска на менторот после предавањето на трудот. Со дипломскиот труд ќе биде постапено во согласност со Законот за изменување и дополнување на Законот за научноистражувачката дејност, Службен весник на РМ, бр. 80 од 26.6.2012 година, член 6 и Правилникот за изменување и дополнување на Правилникот за начинот и постапката на водење бази на податоци за научноистражувачката дејност, Службен весник на РМ, бр. 91 од 20.7.2012 година, според кои се врши проверка на оригиналноста на научните трудови, односно на докторските дисертации, магистерските и специјалистичките трудови и на семинарските работи.
· Комисијата е должна во рок од 60 дена да ја разгледа и оцени дипломската работа, за што го известува кандидатот. Оценувањето на дипломската работа е на пријава за испит, со оцени од 5 до 10, при што негативна е оценката 5. Во случај на негативна оценка, комисијата го повикува кандидатот и му ги образложува причините. По ова, кандидатот има право да ја доработи дипломската работа и да ја достави на повторно разгледување до комисијата или да поднесе нова пријава за нова тема до ННС на факултетот. 
· Во случај на позитивна оценка (6-10), на студентот може, по негово барање да му се овозможи и јавна презентација на дипломската работа. Јавната презентација е незадолжителна. Истата се реализира во термин кој заеднички ќе го утврдат членовите на комисијата и кандидатот, во рок не подолг од 15 дена од денот на внесувањето на оценката.

· Пријавата за дипломска работа, еден примерок од дипломската работа која е позитивно оценета, како и пријавата во која е внесена оценката, се приложуваат во досието на студентот.

· Со стекнување на позитивна оценка на дипломската работа, на студентот му се издава уверение за завршен прв циклус на студии и стекнати 180 кредити и назив согласно акредитацијата на студиската програма. На студентот кој добил оцена 5 за дипломската работа, може да му се издаде уверение дека му се положени сите испити, со забелешка дека нема изработено дипломска работа.

· Доколку студентот се откаже од веќе пријавена и одобрена дипломска работа, има право да пријави нова, по соодветна предметна дисциплина, кај истиот или друг наставник во својство на ментор.  

· Дипломската  работа  носи  определен  број  ЕКТС  кредити  дефинирани со соодветната студиска програма

2.2. ОБЕМ И СОДРЖИНА НА ДИПЛОМСКАТА РАБОТА 
· Бројот  на  страниците  треба  да  биде во обем од триесет  (30)  до  педесет  (50). 

· Главните елементи на дипломска работа ги сочинуваат: почетни страници; основeн текст; прилози.

· Со почетните страници се опфатени корицата и насловната страна, првиот прелиминарен лист, предговор и содржина. 
· Изгледот на кориците и насловната страна треба да биде ист и се изработува според примерот даден во Прилог 4 на оваа упатство.  
· После насловната страна следува т.н. прелиминарен лист чиј изглед и содржина е даден во Прилог 5 на оваа Упатство. Прелиминарниот лист содржи апстракт на трудот. Апстрактот  се  пишува  во  фаза  кога  веќе  студентот  ги  има  испрочитано изворите, располага со доволно информации и може да го оформи. Апстрактот треба да биде краток, јасен, концизен, информативен, тука треба  да се наведат суштинските елементи на трудот. Читателот  од  апстрактот  ќе сознае  каква  е  тежината  на  целокупниот  труд  и  за  каква  тема  поконкретно станува збор.  Обемот на апстрактот не треба да биде поголем од 200 зборови. Апстрактот  се преведува и на англиски јазик. Прелиминатрниот лист содржи и  клучни зборови. Се наведуваат  најмалки 5 а најмногу  до  десет  клучни  зборови,  кои  се  носители  на суштината на истражувачкиот труд и истите се преведуваат и на англиски јазик.

· На наредната страница е дадена содржина на дипломската работа со попис на насловите на главите, подглавите и секциите со бројот на страницата на која тие започнуваат.
· Основниот текст на дипломската работа треба да се подели на одреден број на глави, од кои првата треба да биде вовед, главен дел, а последните две заклучок и литература.  
· Воведот треба да содржи краток опис на разгледуваната проблематика во контекст на поширокото подрачје во кое припаѓа разгледуваната проблематика, основна цел, користена методологија и методи и т.н. Во  воведот  на  дипломската  работа  треба  да  се  даде  одговор  на  следниве  поважни прашања:

· Актуелност на проблематиката на дипломската работа, (образложение на стручната оправданост на темата),

· Предмет и цел на дипломската работа,

· План на презентирање на материјата (план за работа).

Во  него  кратко  се  изложува  тезата,  но  и  суштинските  аргументи,  во  него  концизно се изнесува проблемот, но и решението за разрешување на истиот. Тука  има  концепциско  навестување  за  суштинската  структура  на истражувачкиот  проблем.  Воведниот  дел  претставува  средување  на  работниот  план и ставање во конечната верзија на трудот.  Воведот опфаќа: 

· цел на трудот, 

· содржина (објаснување во врска со структурата на трудот) и 

· методи на работа. 

· Главениот  дел   опфаќа разработка  на  истражувачкиот  проблем.  Овој  дел  е  најобемен  и  носечки  елемент  на  дипломската  работа.  Тука  се  разјаснуваат  етапно  елементите наведени во апстрактот и воведот, односно тезите подетално се разјаснуваат по пат на разложување и дефинирање на аргументите.  Структурата на главниот дел може да се состои од повеќе делови, секој дел  има свои подделови итн.  Неопходни белези се: 

· организираност, 

· последователност,

· поврзаност помеѓу деловите,

· изобилство со издржани и поткрепени научни факти,

· заокруженост на мислата и сл.   

Во главниот дел: 

· се дава преглед на актуелни сознанија и теоретските основи кои се однесуваат на разгледуваната проблематика); 

· се опишува пристапот кон решавањето на практичната задача, 
· се прикажуваат резултатите добиени со решавање на нумеричките примери, вреднување на добиените решенија и резултати и т.н. 
· Дипломската работа мора да има заклучок во кој накратко се прикажуваат сознанијата и резултатите добиени во текот на работата. Овде  се  наведуваат  главните  резултати  од  дипломската  работа  и  главните  заклучоци,  потребно  е  да  постои  поврзаност  помеѓу  воведот  и  заклучокот.  Во  овој  дел  се  наведува  поширокото  значење  на  истражувачкиот  проблем  и  се искажува неговата заокруженост и реализираност, и се наведуваат можностите за нивна примена, препораки за натамошна работа и сл. Заклучокот се преведува и на англиски јазик.
· Последната главата се врши попис на користената литература која го содржи списокот на референци (книги, трудови од списанија или советувања, студии, други дипломски работи, електронски извори и др.) кои студентот ги користел при изработката на дипломската работа 

· По потреба, дипломската работа може да содржи и прилози  кои се нумерираат со римски бројки (Прилог I, Прилог II итн). Низ  разработката  на  главниот  дел  се  ставаат  само  значајните  прилози: табели,  слики,  графикони,  фотографии,  фотокопии  од  разни  оригинални текстови и сл. А останатите се ставаат во прилог. Секој прилог треба да се нумерира и да се именува  Прилогот содржи разни табели, компаративни анализи, нацрт текстови, шеми, алгоритми, дијаграми, пресметки, табели, резултати од пресметки, листинг на програмски код и сл. за кои се смета дека би го оптоварувале основниот текст на дипломската работа.
2.3. ПРАВИЛА ЗА ИЗРАБОТКА НА ДИПЛОМСКА РАБОТА ЗА УМЕТНИЧКИ ДИСЦИПЛИНИ 

· Дипломската работа се состои од два дела: теоретско - истражувачки и апликативен дел. 

· Теоретско - истражувачки дел се состои од процесот на истражување кој резултира со апликативниот дел. Теоретско - истражувачкиот дел ја има следнава стурктура:

1. Насловна страна

1. Лого на ФОН Универзитет

2. Име на факултетот

3. Наслов на дипломската работа

4. Наслов на наставниот предмет

5. назнака „Дипломска работа”

6. Кандидат: Име и презиме на кандидатот и број на индекс

7. Ментор: Звање, име и презиме на менторот

8. Место и датум

2. Апстракт и клучни зборови

1. Апстракт: Цел, резултати и заклучок од дипломската работа, изнесени во кратка и јасна форма најмногу на една страница.

2. Клучни зборови. Не повеќе од 6.

3. Содржина

Наведени сите поглавја и потпоглавја на дипломската работа со соодветниот број на страница.

4. Вовед

1. Дефинирање на дизајн проблемот.

2. Определување на целта на истражувањето.

3. Методологија на работа.

5. Главен текст

1. Дизајн анализа на неколку постоечки релевантни дизајн решенија (case studies), пропратени со соодветни илустративни прикази и заклучок.

2. Дизајн решение

1. Одредување на целна група

2. Приказ на дизајн процесот за развој на дизајн решенијата (текст и илустрации).

3. Илустративен приказ и објаснување на финалното дизајн решение и неговите компоненти.

5. Заклучок

Накратко се наведуваат заклучоците изведени од процесот на истражување и креирањето на дизајн решенијата. Во заклучокот се сумираат податоците и искуствата и не се наведуваат нови информации.

6. Користена литература

Во користена литература се наведуваат изворите на референци, цитати итн, односно книги, зборници, статии и веб страници. 

Користената литература се наведува на следниов начин:

Презиме, Име на авторот. Наслов на користениот извор. Место: Издавач, година.

· Изворот на сите преземени податоци (цитати, парафрази, илустрации) задолжително треба да се означат на соодветното место, на истата страница (фуснота) или збирно на крајот на документот (енднота).

· Уредување на текстот, технички упатства:

· формат на документот: А4 (210х297mm)
· маргини: 2,5 cm од сите страни
· фонт: Times New Roman - кирилична поддршка
· основен текст: 12 pt Regular, порамнет од лево и десно (Јustify)
· проред: 1,5 (освен апстракт: проред 1)
· еднострано печатење
· мека корица со спирала
· број на страници: најмалку 16
· број на зборови: најмалку 5000
· Апликативен дел се состои од дизајн решенија во соодветната област која ја избрал студентот. 
· Дизајн решенијата на дипломската работа се презентираат во следнава форма:
· За графички решенија: графички презентации на дизајн решението на 2 панели 100x70 cm (принт, основа: 3mm форекс). На дното на панелот задолжително стои: Лого на универзитетот, Факултет за дизајн и мултимедија, наслов на дипломската работа, наслов на наставниот предмет, назнака „дипломска работа”, автор: име и презиме на студентот и број на индекс, ментор: звање, име и презиме на менторот, академска година.

· За видео / анимација: презентација на видео од најмалку 30 секунди, кое задолжително завршува со кадар од 3 секунди на кој се поставени следниве елементи: Лого на универзитетот, Факултет за дизајн и мултимедија, наслов на дипломската работа, наслов на наставниот предмет, назнака „дипломска работа”, автор: име и презиме на студентот и број на индекс, ментор: звање, име и презиме на менторот, академска година.

· За моден дизајн: изработка на најмалку 6 модели, модно досие кое содржи фото документација на сите модели, а на првата страна задолжително стои: Лого на универзитетот, Факултет за дизајн и мултимедија, наслов на дипломската работа, наслов на наставниот предмет, назнака „дипломска работа”, автор: име и презиме на студентот и број на индекс, ментор: звање, име и презиме на менторот, академска година.

3. УПАТСТВО ЗА ИЗРАБОТКА НА МАГИСТЕРСКИ ТРУД

3.1. ПОИМ, ОБРАСЦИ И ПРАВИЛА ЗА ПОСТАПУВАЊЕ 

· Магистерските трудови се оригинални научни, високостручни или професионални трудови. 

· Темите се избираат од листа на теми од сите предмети или од група предмети, освен од методологија и странски јазик, а методологијата е застапена во секој магистерски труд. 

· Магистерските трудови се во обем од 70-100 страници текст со тоа што во тој опсег влегуваат и табели, цитати, библиографија и други прилози, (статистика, табели, шеми, извадоци од документи, интервјуи итн.).  Тие, според темата, карактерот и обработката на материјалот, можат да бидат: теориски, емпириски или хибридни, но во секој случај се истражувачки.

· Табелите, цитатите и др.прилози не можат да бидат повеќе од ¼ од текстот. 

· Темите на Магистерските трудови,  се избираат од листата на теми, што ги усвојува Наставно-научниот совет на секој факултет/Отсек на студии а ги усогласува Наставно-научниот совет на Студиите. 

· За секој предмет на студиите (освен за странскиот јазик и методологија) се изработува листа од 40 теми од кои студентите избираат своја тема. 

· Тие во договор со потенцијалниот ментор и ННС на факултетот можат да ја специфицираат темата, да предложат сродни теми или пак, во текот на работата на темата да побараат таа да се промени. 

· Студентите имаат право сами да предложат тема или ментор. Не е возможно двајца студенти да изработуваат една тема, или пак да изберат тема која се работи на други факултети или универзитети, или пак да изберат тема која веќе била обработена. 

· За усвојување на темата на магистерскиот труд, потребна е Пријава (во студентската служба) и изработена скица со предлог на ментор (кај деканот на факултетот). 

· Пријавата и скицата можат да се поднесат откако се завршат сите испити и наставни и административно-финансиски обврски.

· Магистерскиот труд се пријавува на образец определен со правилата на Универзитетот на кој е назначен Универзитетот, групата на подипломските студии, темата, предметот, кандидатот, менторот и датумот на пријавување.
· Од скицата треба да се види дали трудот има теориски, истражувачки (емпириски) или комбиниран теориско-емпириски карактер. 

3.2.  СКИЦА ЗА ИЗРАБОТКА НА МАГИСТЕРСКИ ТРУД

· Скицата за изработка на магистерскиот труд е во обем од 10-12 страници. Таа прецизно мора да ги содржи следните составки:

· Предмет на трудот- прецизно определен.

· Цел на трудот-научна, општествена, практична

· Основна претпоставка (хипотеза) која се докажува како и разработени посебни хипотези.

· Методот на анализа и истражување

· Анализа на материјалите со кои се докажува претпоставката

· Содржина или предвидена структура на трудот

· Заклучок или завршен осврт со кои се оправдува предметот или хипотезата

· Прилози: Библиографија и извори, табели, статистика, шеми и сл.

· Кај теориските трудови, главно се користи- методот на анализа на        содржина како и другите методи 

· Кај истражувачките трудови, се користат стандардните методи на општествени и политолошки истражувања: анкета и интервју како методи на испитување на ставови; анализа на содржина на документи и други извори; статистичка анализа; експериментален метод; метод на набљудување; социо-метриски и полито-метриски метод; студија на случај (case study) и други методи.
· За евентуална статистичка анализа и тестови, се користи стандардниот програм  SPSS; Кај анкетните и сл. истражувања, се применуваат наједноставните примероци на стратификувани примероци, зонски или квотен примерок. Како за методите така и за примероците, студентите се консултираат со наставниците и посебно со наставникот по методологија.
3.3. СОДРЖИНА И СТРУКТУРА НА МАГИСТЕРСКИ ТРУД

· Магистерскиот труд има развиена содржинска структура: 

1. Воведен дел  кој опфаќа објаснување на мотивите за избор на темата, нејзината научна и општествена или  професионална оправданост; потоа- детално научно и оперативно определување на предметот со кој се занимава трудот, како И поставување на целите на магистерскиот труд: научни, општествени, практични или професионални; следува обработката на   општата, посебните и поеднични хипотези (претпоставки) на трудот како и- објаснување на методите што ќе се употребат.

Кај претежно теориските трудови, главно се употребува методот на анализа на содржина на извори( напр. на правни акти, документи, извештаи, истражувачки трудови, мемоарска литературе и сл.);  кај претежно емпириските трудови, се користат по правило-  методите на анкетирање, интервјуирање, статистичка анализа, студија на случај, методот на набљудување или пак комбинирање на повеќе методи;  За детално планирање на употреба на методите, примероците, обработката на материјалот и начинот на анализа, кандидатите се консултираат со менторот и наставникот по методологија.

2.  Средишен, истражувачки дел, во кој се врши анализа, т.е. обработка на научниот/стручен односно теориски и емпириски материја, се докажуваат хипотезите и се одговара на целите на трудот. Се прави план за користење на методите и за обработка на материјалот, се изготвуваат клучеви и шеми за внесување на аналитичките сознанија; Анализата мора да биде оригинална, веродостојна и поврзана со предметот, целите и хипотезите.

3. Заклучен дел, во кој се изложуваат основните резултати на истражувањето и анализата, се дава завршен осврт на материјалот и на хипотезите, се извлекуваат некои научно-теориски и практично- политички заклучоци; се разбира и во овој случај, со оглед на темата, пожелно е да се направи споредба на состојбите и развојот во Македонија и меѓународната заедница, посебно во ЕУ кон која се одвива процесот на нашата акцесија.

4. Прилозите  ја содржат- Листата на цитирани и пошироки извори, евентуално табели со статистичка евиденција, шеми со резултати од анализа на употребени извори, извлечоци од интервјуи, анкета, студии на случај итн.

Насловните страни на семинарскиот и магистерскиот труд се дадени во прилог. Пожелно е кандидатите, во Библиотеката на ФОН, да земат на увид- скици и текстови на веќе усвоени семинарски трудови или одбранети магистерски трудови;

3.4. ПРАВИЛА ЗА ИЗРАБОТКА НА МАГИСТЕРСКИ ТРУД ЗА УМЕТНИЧКИ ДИСЦИПЛИНИ 

3.4.1. ФОРМА И СОДРЖИНА НА ПРИЈАВАТА НА МАГИСТЕРСКИОТ ТРУД

· Пријавата содржи: наслов на темата, предмет на истражување, цели на истражу​вањето, образложение на работните хипотези и тези, образложение за научната, умет​ничката и стручната оправданост на темата, очекуван придонес и примена на резулта​тите од истражувањето, нацрт на содржината, план за работа, научни методи кои ќе се применат и преглед на литературата.
3.4.2. ФОРМА И СОДРЖИНА НА МАГИСТЕРСКИОТ ТРУД: 

· Магистерскиот труд се состои од два дела: теоретско - истражувачки и апликативен дел. 
· Теоретско - истражувачкиот дел се состои од процесот на истражување кој резултира со апликативниот дел.
· Теоретско - истражувачкиот дел ја има следнава стурктура:

1. Насловна страна

1. Лого на ФОН Универзитет

2. Име на факултетот

3. Наслов на магистерскиот труд

4. назнака „Магистерски труд”

5. Кандидат: Име и презиме на кандидатот и број на индекс

6. Ментор: Звање, име и презиме на менторот

7. Место и датум

2. Апстракт и клучни зборови

1. Апстракт: Цел, резултати и заклучок од магистерскиот труд, изнесени во кратка и јасна форма најмногу на една страница.

2. Клучни зборови. Не повеќе од 6.

3. Содржина

Наведени сите поглавја и потпоглавја на магистерскиот труд со соодветниот број на страница.

4. Вовед

1. Дефинирање на дизајн проблемот.

2. Образложение за оправданоста на темата

3. Определување на целта на истражувањето.

4. Методологија на работа.

5. Главен текст

1. Опис/анализа на дизајн полето во кое спаѓа темата на магистерскиот труд.

2. Дизајн анализа на постоечки релевантни дизајн решенија, кампањи, проекти (case studies) од проблематиката која е тема на магистерскиот труд, пропратени со соодветни илустративни прикази и заклучок од анализата.

3. Дизајн решение

1. Одредување на целна група

2. Анализа на целната група и утврдување на нивните потреби/очекувања.

3. Приказ на дизајн процесот за развој на дизајн решенијата (текст и илустрации).

4. Илустративен приказ и објаснување на финалното дизајн решение и неговите компоненти.

6. Заклучок

Накратко се наведуваат заклучоците изведени од процесот на истражување и креирањето на дизајн решенијата. Во заклучокот се сумираат податоците и искуствата и не се наведуваат нови информации.

7. Користена литература

Во користена литература се наведуваат изворите на референци, цитати итн, односно книги, зборници, статии и веб страници. 

Користената литература се наведува на следниов начин:

Презиме, Име на авторот. Наслов на користениот извор. Место: Издавач, година.

· Изворот на сите преземени податоци (цитати, парафрази, илустрации) задолжително треба да се означат на соодветното место, на истата страница (фуснота) или збирно на крајот на документот (енднота).

· Уредување на текстот, технички упатства:

· формат на документот: А4 (210х297mm)
· маргини: 2,5 cm од сите страни
· фонт: Times New Roman - кирилична поддршка
· основен текст: 12 pt Regular, порамнет од лево и десно (Јustify)
· проред: 1,5 (освен апстракт: проред 1)
· еднострано печатење
· тврд повез
· број на страници: најмалку 16
· број на зборови: најмалку 7000
· Апликативен дел содржи  дизајн решенија во соодветната област која ја избрал студентот. 

· Дизајн решенијата на дипломската работа се презентираат:
· или во форма на изложба, видео проекција или модна ревија со јасно назначување на Универзитетот, факултетот и типот на трудот (магистерски труд), 
· или во следнава форма:

· За графички решенија: графички презентации на дизајн решението на 5 панели 100x70 cm (принт, основа: 3mm форекс). На дното на панелот задолжително стои: Лого на универзитетот, Факултет за дизајн и мултимедија, наслов на дипломската работа, наслов на наставниот предмет, назнака „магистерски труг”, автор: име и презиме на студентот и број на индекс, ментор: звање, име и презиме на менторот, академска година.

· За видео / анимација: презентација на видео од најмалку 60 секунди, кое задолжително завршува со кадар од 3 секунди на кој се поставени следниве елементи: Лого на универзитетот, Факултет за дизајн и мултимедија, наслов на магистерскиот труд, наслов на наставниот предмет, назнака „магистерски труд”, автор: име и презиме на студентот и број на индекс, ментор: звање, име и презиме на менторот, академска година.

· За моден дизајн: изработка на најмалку 12 модели, модно досие кое содржи фото документација на сите модели, а на првата страна задолжително стои: Лого на универзитетот, Факултет за дизајн и мултимедија, наслов на трудот , наслов на наставниот предмет, назнака „магистерски труд”, автор: име и презиме на студентот и број на индекс, ментор: звање, име и презиме на менторот, академска година.
4. ЗАЕДНИЧКИ ПРАВИЛА ЗА ТРУДОВИТЕ

4.1. ЈАЗИК НА ДИПЛОМСКАТА РАБОТА  

· Есејот, дипломската  работа/магистерскиот труд (труд) се  пишува  на  јазикот на студиската програма на која е запишан студентот. Доколу дипломската  работа  се  пишува  на  македонски  литераурен  јазик  и  кирилично  писмо.  (со  исклучок  на  наведените  делови  кои  се  преведуваат  на  англиски или изворните наслови на користените референтни извори). Доколку трудот се пишува на друг јазик, задолжителните делови кои се преведуваат на англиски јазик се преведуваат и на македонски јазик. 

· Задолжително  е  почитувањето  на  стандардните  јазични  норми,  односно употребата  на  литературниот  јазик.  Јазичната  култура,  која  се  применува  при  пишувањето на дипломската работа, е суштински елемент. 

· Речениците треба да се јасно напишани, да не постои несоодветен избор на  зборови, посебно при употребата на интернационализмите.  

4.2. ТЕХНИЧКИ УПАТСТВА И УРЕДУВАЊЕ НА ТЕКСТОТ

4.2.1. ФОРМАТИРАЊЕ НА СТРАНИЦА И ТЕКСТ 
· Трудот се пишува еднострано, на хартија со формат А4 и стандарни маргини (2,54 cm), 
· Текстот  се  печати  само  на  едната страна од листот

· Текстот се пишува со системска кирилична азбука Times New Roman (font), со големина на буквите 12 (font size), со проред 1.5, со вовлечена прва линија на пасусот и со израмнување на текстот од двете страни (Alignment justify).
· Бројот на страниците од прилозите и почетните страници нумерирани со римски бројки не спаѓаат во дефинираната бројка на страници

· Нумерацијата на страните со арапски броеви започнува со првата страна на поглавјето Вовед и тоа во дното на страницата, од десна страна. 

· Секоја  глава  се  пишува  на  нова  страница.  

· Секоја Глава може да се подели на Подглави, а секоја подглава на Секции. Насловите на Главите се пишуваат со големи затемнети букви (Bold) со големина 14 и секогаш почнуваат на нова страница. Насловите на подглавите се пишуваат со мали затемнети букви (Bold) со големина 14. Насловите на секциите се пишуваат со мали затемнети букви (Bold) со големина 12. 
· При изработката на тезите или содржината на трудот треба да  се користат децимални кодови (1, 1.1, 1.1.1; нема потреба да се оди подетално од трето ниво на расчленување) за насловите на поглавјата и поднасловите.  За  да  се  нагласи  хиерархијата  и  односите  помеѓу  различните  делови  од дипломската работа треба да се користи нивно поместување во десно. Потребно е да постои нумерација на страниците, за да може да се издвои во содржината каде се наоѓа соодветниот наслов или поднаслов во главниот текст. 
4.2.2. ЦИТИРАЊЕ НА КОРИСТЕНА ЛИТЕРАТУРА 
· Цитирањето на користената литература се врши во согласност со харвардскиот систем односно системот на фусноти.
· Референците кои се користат од други публикации потребно е да бидат во Харвард стил, а нивната комплетност, точност и конзистентност треба да биде внимателно проверена и потврдена. 
· Текстови и податоци изворно користени или преземени од друг извор (дефиниции и определени набројувања), треба задолжително да се означат како цитат во текстот на истата страна (intext citation) на која се споменуваат и истите да се поместат на крајот од дипломската работа во делот референци, коректно цитирани

· Примери се дадени во прилог 7 од ова Упатство. 
4.2.3. ФОРМАТИРАЊЕ НА ТАБЕЛИТЕ ВО ТЕКСТОТ
· Под секоја табела стои нејзин број и натпис (опис) на табелата.. Израмнувањето на текстот е центрирано доколку текстот го собира во еден ред, а во спротивен случај израмнето од двете страни. Доколку е можно, табелата треба да биде позиционирана на почетокот од онаа страница каде што таа се споменува или на почетокот од наредната страница. (Пр: Табела 3.3 Форма на табела).

	Големина на страница
	A4

	Горна маргина
	2,54 cm

	Долна маргина
	2,54 cm

	Лева маргина
	2,54 cm

	Десна маргина
	2,54 cm

	Големина на букви
	12


Табела 3.3  Форма на табела
4.2.4. ФОРМАТИРАЊЕ НА СЛИКИ ВО ТЕКСТОТ
· Под секоја слика, шема или дијаграм стои нејзин број и натпис (опис) на сликата. Израмнувањето на текстот е центрирано доколку текстот го собира во еден ред, а во спротивен случај израмнето од двете страни. Доколку е можно, сликата треба да биде позиционирана на почетокот од онаа страница каде што таа се споменува или на почетокот од наредната страница. (Пр: Слика 3. ФОН Универзитет лого ).

Слика 3. ФОН Универзитет лого

Прилог 1: Пријава за дипломска работа

До Наставно-научниот совет на

Факултетот за ____________________

При ФОН Универзитет

П Р И Ј А В А

ЗА ИЗРАБОТКА НА ДИПЛОМСКА РАБОТА

Назив на факултетот: _____________________________________________

Име и презиме на кандидатот: ______________________________________

Број на студентско досие: _________________________________________

Наслов на темата на дипломската работа: ____________________________

________________________________________________________________

________________________________________________________________

________________________________________________________________

Предлог за ментор: _______________________________________________

_____________________                                        _____________________       (место и дата на поднесување)

                                (потпис на студент)
Прилог 2: Образец за Одлука за прифаќање на тема за изработка на дипломска работа 

О Д Л У К А

ЗА ПРИФАЌАЊЕ НА ТЕМА ЗА ИЗРАБОТКА НА ДИПЛОМСКА РАБОТА

Наставно-научниот совет на факултетот ______________________________ при ФОН Универзитет, на својата ________ седница, одржана на ден _________________, донесе Одлука за прифаќање на пријавената дипломска работа под наслов ___________

___________________________________________________________________________

___________________________________________________________________________

на студентот _________________________________, со број на досие ___________, поднесена на ден ________________.


За членови на комисијата за оценка на дипломската работа ги избра:

1. ________________________________ - претседател

2. ________________________________ - ментор.

Скопје, _______________






   Декан     

                                        ___________________

Прилог 3: Барање за оценка на Дипломска работа 

До Наставно-научниот совет на

Факултетот за ____________________

При ФОН Универзитет

Б А Р А Њ Е

ЗА ОЦЕНКА НА ДИПЛОМСКА РАБОТА

Јас, студент _____________________________, барам да ми се разгледа и оцени дипломската работа на тема __________________________________________________

___________________________________________________________________________

__________________________________________________________________________,

изработена под менторство на ____________________________________, која ја доставувам во прилог, во три примероци.

       Скопје, ___________




            _____________________

                    






             (потпис на студент)

П О Т В Р Д А

Потврдувам дека студентот _______________________________, на факултетот  _________________________________________ при ФОН Универзитет, со број на досие _____________ ги има завршено сите предвидени обврски согласно студиската програма, со што може да започне постапката за оценка на дипломската работа.









     Референт 

_______________________
Прилог 4: образец за изгледот на насловната страна
УНИВЕРЗИТЕТ ФОН – СКОПЈЕ 

ДИПЛОМСКА РАБОТА/МАГИСТЕРСКИ ТРУД
НАСЛОВ НА ДИПЛОМСКАТА РАБОТА/ МАГИСТЕРСКИ ТРУД 
Ментор:   






Изработил:

Проф. д-р / Доц. д-р Име Презиме                   Име и Презиме, број на индекс           
ГРАД, месец, ГОДИНА 

Прилог 5: образец за изгледот на прелиминарниот лист

УНИВЕРЗИТЕТ ФОН – СКОПЈЕ
Тема:  НАСЛОВ НА ДИПЛОМСКАТА РАБОТА/МАГИСТЕРСКИ ТРУД 
Апстракт:  најмногу до 200 зборови

Апстракт англиски јазик:  најмногу до 200 зборови
Клучни зборови: најмногу до пет клучни зборови.
Ментор: Проф. д-р / Доц. д-р Име Презиме

Изработил: Име Презиме, број на индекс

Членови на комисијата:

титула, име и презиме на првиот член на комисија, име на факултетот, место

титула, име и презиме на вториот член на комисија, име на факултетот, место
титула, име и презиме на третиот член на комисија -ментор, име на факултетот, место

Прилог 6: Образец за изјава 

До: 

Факултет за ----------------------
ФОН УНИВЕРЗИТЕТ – Скопје

ПРЕДМЕТ:   Изјава

Јас,    ________  ___  ____,  број на индекс ______, студент  на  ________факултет  во  состав  на  ФОН Универзитетот,  со  место  на  живеење  на  улица  __________________  број____,  во_____________  со  ЕМБГ  ______________,  изјавувам  дека  поднесената  дипломската  работа/магистерски труд под наслов __________________  __________________  __________________  __________________  __________________  

претставува  мој  самостоен  труд  и  истиот  претставува  резултат  на  самостојна работа во текот на изработката. Согласен  сум  да  ги  сносам  сите  обврски  и  одговорности  кои  произлегуваат  од  неовластено  користење  на  туѓ  текст  или  плагијаторство, согласно важечките  законски и подзаконски акти кои  ги регулираат авторските и сродните права.

Скопје __________ година   



Давател на изјавата:

_________________________
Прилог 7: Упатства и примери за техничко уредување 
Примери за реферирање 

· за книга Презиме, Иницијали (година), Наслов на книга, Издавач, место на издавање.
пример: Hagentoft, C. (2005), Introduction to Building Physics, Studentlitteratur AB, Lund, Sweden.

· за глава од книга или дело од збирка на трудови Презиме, Иницијали (година), "Наслов на главата", во презиме на уредникот, Иницијали, Име на книгата, Издавач, место на издавање, страници.

пример: Calabrese, F.A. (2005), "The early pathways: theory to practice –a continuum", in Stankosky, M. (Ed.), Creating the Discipline of Knowledge Management, Elsevier, New York, NY, pp. 15-20

· за научни списанија Презиме, Иницијали (година), "Наслов на статијата", Име на научното списание, волумен, број, страници. 

пример: Negro, P., Bournas, D. A., Molina, F. J. (2013) “Pseudodynamic tests on a
full-scale 3-storey precast concrete building: Global response", Engineering
Structures, Vol. 57 No. 2, pp. 594-608
· за зборници од конференции Презиме, Иницијали (година на публикацијата), "Научен труд", во Презиме, Иницијали (Ед.), Наслов на зборникот кој најчесто содржи место и датум, Издавач, Место на издавање, страници 

пример: Jakkilinki, R., Georgievski, M. and Sharda, N. (2007), "Connecting
destinations with an ontology-based e-tourism planner", in Information and
communication technologies in tourism 2007 proceedings of the international
conference in Ljubljana, Slovenia, 2007, Springer- Verlag, Vienna, pp. 12-32. 

· за работни документи Презиме, Иницијали (година), "Наслов на документот", работен документ [број ако е достапен], Институција или организација, Место на институцијата, датум.

пример: Moizer, P. (2003), "How published academic research can inform policy
decisions: the case of mandatory rotation of audit appointments", working paper,
Leeds University Business School, University of Leeds, Leeds, 28 March.

· за статии во весници (со автор) Презиме, Иницијали (година), "Наслов на статија", Весник, датум,страници.

пример: Smith, A. (2008), "Money for old rope", Daily News, 21 January, pp. 1, 3-4.
· за статии во весници (без автор) Весник (година), "Наслов на статија", датум, страници

пример: Daily News (2008), "Small change", 2 February, p. 7.
· за EU документи Потребните елементи за референци се: името на институцијата од каде потекнува документот (нпр.Комисија), формата ( нпр. Директива или Одлука), година/број на правниот акт/Иницијали од институцијата по кој следува датум кога е донесена, потоа насловот, и сето тоа во италик.
примери: 

· Council Directive 2001/29 /EC of 22 May 2001 on the harmonisation of certain
aspects of copyright and related rights in the information society.
· Commission Decision 93/42/EEC of 21 December 1992 concerning additional
guarantees relating to infectious bovine rhinotracheitis for bovines destined for
Denmark.
· Council Regulation (EEC) 1612/68[5] of 15 October 1968 on freedom of movement
for workers within the Community.
· за електронски извори Доколку изворот е достапен online се наведува на почетокот, додека целата интернет адреса (URL) потребно е да се наведе на крајот од референцата, како и датумот кога е пристапено на страницата.

пример: Castle, B. (2005), "Introduction to web services for remote portlets",
available at: http://www-128.ibm.com/developerworks/library/wswsrp/ (accessed
12 November 2007). 
· Самостојни интернет адреси, односно без авторот или датумот, треба да бидат вклучени или во загради во главниот текст, или по можност да бидат означени како белешка или фуснота (римски бројки во квадратни загради во текстот, проследено со целосна интернет адреса на крајот на дипломската работа). Доколку цитатот е преземен од веб страница да се наведе целосниот линк, кој директно води на делот кој се однесува на соодветниот цитат

Пример: www.businessplans.org/Mission.html (accessed 12th of March 2012) 


